ՏԵՂԵԿԱՆՔ-ՀԻՄՆԱՎՈՐՈՒՄ
“Միջազգային Զարգացման Ընկերակցության միջոցներով ֆինանսավորվող “Առողջապահական համակարգի արդիականացման II ծրագիր” թիվ 4267-AM վարկային ծրագրի շրջանակներում “Գյումրու բժշկական կենտրոն” փակ բաժնետիրական ընկերության շենքի կառուցման նպատակով անցկացված մրցույթի արդյունքները հաստատելու մասին” Հայաստանի Հանրապետության կառավարության որոշման նախագծի վերաբերյալ
“Առողջապահական համակարգի արդիականացման II ծրագիր” թիվ 4267-AM վարկային ծրագրի “Հիվանդանոցային ենթակառուցվածքների օպտիմալացում” բաղադրիչի շրջանակներում  նախատեսվում է “Գյումրու բժշկական կենտրոն” ՓԲԸ շենքի կառուցման աշխատանքները (շենքի կառուցման համար անհրաժեշտ քաղաքաշինական փաստաթղթերի կազմում և կառուցման շինարարական աշխատանքներ): 

Նշված հանձնարարականի իրականացման շինարարական աշխատանքների  համար  վարկային միջոցներից նախատեսված բյուջեն կազմում է 6,000,000 ԱՄՆ դոլար, այն է` 2,340,000,000.0 հայկական դրամ: Մինչ դեռ քաղաքաշինական փաստաթղթերի և համապատասխան նախահաշվի մշակման արդյունքում ստացված նախահաշվային արժեքը կազմել է 2,692,657,840 ՀՀ դրամ, այն է` 7,300,000 ԱՄՆ դոլար:

“Գյումրու բժշկական կենտրոն” ՓԲԸ շենքի կառուցման շինարարական աշխատանքների ձեռքբերումն իրականացվել է Համաշխարհային բանկի գնումների կանոնակարգերով նախատեսված միջազգային մրցակցային սակարկության մեթոդով: 

Մրցույթային փաթեթը, ներառյալ`տեխնիկական մասնագիրը, ծավալաթերթը, մրցույթի ու կնքվելիք պայմանագրի պայմանները, սահմանված կարգով հաստատվել են ինչպես Համաշխարհային բանկի 2010թ. փետրվարի 25-ին թվագրված գրությամբ, այնպես էլ “Առողջապահական համակարգի արդիականացման II ծրագիր” թիվ 4267-AM վարկային ծրագրի կառավարման խորհրդի կողմից (կառավարման խորհրդի նիստի թիվ 44 արձանագրություն, առ 2009 թ. 4 նոյեմբերի):

“Առողջապահական համակարգի արդիականացման II ծրագիր” թիվ 4267-AM  վարկային ծրագրի “Հիվանդանոցային ենթակառուցվածքների օպտիմալացում” բաղադրիչի շրջանակներում “Գյումրու բժշկական կենտրոն” ՓԲԸ շենքի կառուցման շինարարական աշխատանքները ձեռք բերելու նպատակով ՀՀ ԱՆ “ԱԾԻԳ” ՊՀ կողմից կազմակերպած թիվ CR2/ICB/B-W/060-09 մրցույթի (միջազգային մրցակցային սակարկության) վերաբերյալ հայտարարություններ էին զետեղվել “Հայաստանի Հանրապետություն” օրաթերթի  2010թ. մարտի 02-ի թիվ 36 (4879) համարում, ինչպես նաև ՀՀ ԱՆ “ԱԾԻԳ” ՊՀ ինտերնետային կայքում: Գնման հատուկ հայտարարությունը (SPN) տպագրվել է նաև ՀԲ Client Connection ինտերնետային կայքում:

Թիվ CR2/ICB/B-W/060-09 մրցույթին մասնակցելու նպատակով ՀՀ ԱՆ “ԱԾԻԳ” ՊՀ-ից սահմանված կարգով մրցույթային փաթեթներ էին ձեռք բերել 5 տեղական շինարարական ընկերություններ: 

Սակայն, մրցութային փաթեթների բացմանը հայտ էին ներկայացրել ներքոհիշյալ 4 կազմակերպությունները` հետևյալ գնառաջարկներով.
	Հայտատու
	Հայտագինը  (ներառյալ ԱԱՀ)

	“Միլաքս Գրուպ” ՓԲԸ

	3.121.430.477,00 ՀՀ դրամ

	“Երուկրշին” ՓԲԸ, “Մեծն Էրիկ”ՍՊԸ և “Բաղրամյանշին” ԲԲԸ ՀՁ կոնսորցիում

	3.243.113.641,00 ՀՀ դրամ

	“Միսակ Մեծ” ՍՊԸ

	3.349.745.244,00 ՀՀ դրամ

	“Ախուրյանի Կոոպշին” ՍՊԸ  և “Ախուրյանի ՃՇՇ” ՓԲԸ
կոնսորցիում

	3.419.608.198,28 ՀՀ դրամ


Մրցույթային փաթեթների բացման արարողությանը, ՀՀ Առողջապահության նախարարի 23.04.2010թ. թիվ 624-Ա հրամանով կազմված հանձնաժողովի անդամներից բացի, ներկա էին նաև վերոնշյալ կազմակերպության ներկայացուցիչները:

Ստացված հայտերի բացման ընթացքում արձանագրվեց, որ ներկայացված փաթեթներն ամբողջական են, ներկայացված փաստաթղթերը պատշաճ կերպով կազմված և ստորագրված են, առկա են հայտային երաշխիքները` պահանջված գումարների չափով և վավերապայմաններով: 

Ներկայացված հայտերը ենթարկվեցին մանրամասն ուսումնասիրության և գնահատվեցին սահմանված կարգի համաձայն:
  Նախնական ստուգման արդյունքում հայտերը դիտարկվեցին որպես համապատասխանող ներկայացված պահանջներին: 

Մանրամասն ստուգման ընթացքում կատարվել են ներկայացված գնառաջարկների ստուգում (թվաբանական սխալների հայտնաբերման նպատակով): Թվաբանական սխալներ չեն հայտնաբերվել: 

Հարկ է նշել, որ կազմակերպված մրցույթի շրջանակներում հայտ ներկայացրած բոլոր 4 կազմակերպությունների կողմից ներկայացված գնառաջարկները մոտ 30%-ով գերազանցում են շինարարական աշխատանքների նախատեսված  արժեքը,  որը հաշվարկվել էր  շինանյութերի դեռևս ցածր գների պայմաններում: Գնառաջարկների բարձր լինելը պայմանավորված է նաև շինարարական կազմակերպությունների կողմից հետագա թանկացումներից իրենց ապահովագրելու ռիսկի գնահատումով: 

Այսպիսով, մրցույթային հանձնաժողովը, հիմք ընդունելով այն հանգամանքը, որ նվազագույն և մրցութային պայմաններին բավարարող գնային առաջարկ ներկայացրած կազմակերպության` “Միլաքս Գրուպ” ՓԲԸ որակավորումը իրականացվել է մրցութային փաթեթում ամրագրված ցուցանիշների համապատասխան, որոշեց “Առողջապահական համակարգի արդիականացման II ծրագիր” թիվ 4267-AM վարկային ծրագրի “Հիվանդանոցային ենթակառուցվածքների օպտիմալացում”  բաղադրիչի շրջանակներում “Գյումրու բժշկական կենտրոն” ՓԲԸ շենքի կառուցման նպատակով ՀՀ ԱՆ “ԱԾԻԳ” ՊՀ կողմից կազմակերպած թիվ CR2/ICB/B-W/060-09 մրցույթում հաղթող ճանաչել նվազագույն գին առաջարկած, մրցույթի պահանջներին բավարարող և որակավորված “Միլաքս Գրուպ” ՓԲԸ-ին` 3.121.430.477,00 ՀՀ դրամ (երեք միլիարդ մեկ հարյուր քսանմեկ միլիոն չորս հարյուր երեսուն հազար չորս հարյուր յոթանասունյոթ) հայկական դրամ պայմանագրային արժեքով (պայմանագիր թիվ CR2/B-W/052-10) և մրցույթի արդյունքները ներկայացնել Համաշխարհային բանկի և վարկային ծրագրի կառավարման խորհրդի հաստատմանը:

Համաշխարհային բանկի համապատասխան մասնագետների կողմից ստացված դրական եզրակացությունից հետո, թիվ CR2/ICB/B-W/060-09 մրցույթի արդյունքները հաստատվել են  վարկային ծրագրի կառավարման խորհրդի կողմից (կից ներկայացվում են ՀԲ դրական եզրակացությունը և կառավարման խորհրդի եզրակացությունը): 

Ուստի, առաջնորդվելով ՀՀ կառավարության 1999 թ. դեկտեմբերի 22-ի թիվ 765 որոշմամբ սահմանված դրույթներով, համաձայն որոնց 1մլն ԱՄՆ-ի դոլար և ավելի գումարով մրցույթների արդյունքները խորհրդի հաuտատումից հետո ներկայացվում են Հայաuտանի Հանրապետության կառավարություն, թիվ CR2/ICB/B-W/060-09 մրցույթի արդյունքները ներկայացվում են ՀՀ կառավարության հաստատմանը:

ՀՀ առողջապահության նախարար Հարություն Քուշքյան

